
Annotatsiya 

Donlarning texnologik xossalari uning namligiga va haroratiga bog‘liq holda o‘zgarib boradi. Navli un tortishda, 
donning texnologik xossalarini yaxshilash uchun ,albatta, uning namligi va haroratini kerakli darajada o‘zgartirish lozim. 
Navli un tortish uchun bug‘doy donini un tortishga tayyorlashda uning texnologik xossalari optimallashtirishga gidrotermik 
ishlov berishni: namlikni oshirish darajasi, dimlash vaqti, namlash ketma-ketligi va haroratga bog‘liq holda olib boriladi. 
Gidrotermik ishlov berishda biz ,asosan, suvdan foydalanamiz.Suvning harorati ham katta ahamiyatga ega. Suvning 
harorati oshishi bilan donning suvni yutish tezligi ortadi. Donni namlashda suvning harorati 45 0S gacha bo‘lganda 
donning nonboplik xossalari yaxshilanadi. Shuning uchun sovuq vaqtlarda tegirmonlarda donning haroratinini 15 0S 
gacha oshirish va issiq suv bilan (30..50 0S) namlash maqsadga muvofiqdir.Ushbu maqolada donlarni navli un tortishga 
tayyorlashda qo‘llaniladigan suvning tarkibi va chiqadigan mahsulotlarning texnologik xossalarining o‘zgarishi ko‘rib 
chiqilgan. 

Аннотация 
Технологические свойства зерен изменяются в зависимости от их влажности и температуры. Для 

улучшения технологических свойств зерна необходимо при помоле изменять его влажность и температуру 
до необходимого уровня. Гидротермическую обработку проводят с целью оптимизации технологических 
свойств зерна пшеницы для мукомольного помола: в зависимости от степени повышения влажности, 
времени замачивания, очередности увлажнения и температуры. В гидротермальной обработке мы в 
основном используем воду, температура воды также очень важна. С повышением температуры воды 
скорость водопоглощения зерна увеличивается. Хлебопекарные свойства зерна улучшаются при 
температуре воды до 45 0С при увлажнении зерна. Поэтому в холодную погоду целесообразно повышать 
температуру зерна в мельницах до 15 0С и увлажнять его горячей водой (30..50 0С).В данной статье 
рассмотрен состав воды, используемой при подготовке зерна к помолу и изменение технологических 
свойств получаемых продуктов. 

Abstract 
The technological properties of grains change depending on their humidity and temperature. In order to improve 

the technological properties of grain, it is necessary to change its humidity and temperature to the required level during 
milling. Hydrothermal treatment is carried out to optimize the technological properties of wheat grain for flour milling: 
depending on the degree of moisture increase, soaking time, moistening sequence and temperature. In hydrothermal 
processing, we mainly use water. The temperature of the water is also very important. As the water temperature 
increases, the water absorption rate of the grain increases. The baking properties of grain are improved when the 
temperature of water is up to 45 0C when moistening grain. Therefore, in cold weather, it is advisable to increase the 
temperature of grain in mills to 15 0C and moisten it with hot water (30..50 0C). This article examines the composition of 
water used in the preparation of grain for grinding and the change in the technological properties of the resulting 
products. 

 
Kalit so‘zlar: bug’doy, suv, texnologik potensial, kleykovina, qarshilik, ultratovush, konduktometrik kuldorlik. 
Ключевые слова: пшеница, вода, технологический потенциал, клейковина, устойчивость, 

ультразвук, кондуктометрическая зольность. 
Key words: wheat, water, technological potential, gluten, resistance, ultrasound, conductometric ashiness. 

KIRISH 
Donning holati, uning sifati va texnologik xossalariga bog‘liq bo‘lgan uchta omil mavjud 

bo‘lib, birinchi omil - bu genetik, donning biologik tabiatiga singib ketgan, uning hujayralari va 
to‘qimalariga irsiy qoldirilgan. Ikkinchi omil - tashqi sharoitlar, unda donli o‘simlik o‘sishi va 
rivojlanishi, so‘ngra saqlanishida va qayta ishlanishida sodir bo‘ladi. Uchinchi omil - bu donni 
o‘sish, rivojlanish, saqlash, tashish va qayta ishlashda inson ta’sir etadigan barcha bosqichlarida 
(qishloq xo‘jaligi, mexanik, fizik-kimyoviy, biologik) omillar yig‘indisi. 

Bug‘doy donining yuqori texnologik (novvoylik) afzalliklari ko‘p jihatdan yetishtiriladigan 
hududlarga bog‘liqligi o‘rganilgan.[1] 

So‘nggi yillarda mamlakatimizda olib borilayotgan islohotlar “Urug‘chilikda asl navlarni 
yaratish maqsadida, tajriba-seleksiya ishlarini tubdan jonlantirish” bo‘yicha davlat dasturi va “Don 
xavfsizligi to‘g‘risidagi umumiy texnik reglamentni tasdiqlash” haqida O‘zbekiston Respublikasi 
Vazirlar Mahkamasining 2016-yil 31-martdagi 99-son qarori, “Donni qayta ishlovchi korxonalarni 
qo‘shimcha ravishda qo‘llab-quvvatlash va ularning eksport salohiyatini oshirish chora-tadbirlari” 
to‘g‘risida O‘zbekiston Respublikasi Vazirlar Mahkamasining 2018-yil 24 avgustdagi 684-son qarori 
hamda “Mamlakatimiz aholisini va iqtisodiyot tarmoqlarini raqobat va bozor mexanizmlarini joriy 
etish asosida don, un va non bilan ishonchli ta’minlash chora-tadbirlari” to‘g‘risida O‘zbekiston 
Respublikasi Vazirlar Mahkamasining 2018-yil 13 sentyabrdagi 731-son qarorlari don va qayta 
ishlangan mahsulotlar bilan ta’minlashning samarali shakllarini izlash va joriy etishni talab qiladi. 
Shu sababli Respublikamizda don yetishtirish salmog‘i yildan-yilga ortib bormoqda. Donni saqlash 
va qayta ishlash ko‘lami ham kengayib, zamonaviy tegirmonlar loyihalashtirilmoqda va mavjudlari 
modernizatsiyalashtirmoqda. Mazkur ilmiy izlanishda Respublikamiz tegirmonlarda donlarni qayta 
ishlashda ulardan ratsional foydalanish va mahalliy bug‘doy donlarini navli un tortishga 
tayyorlashda texnologik potensialini o‘rganishga qaratilgan. 

Tegirmon sanoatidagi zamonaviy bozor munosabatlari un mahsulotlari ishlab 
chiqaruvchilardan ishlab chiqarilayotgan mahsulotlarning raqobatdoshligini oshirishni talab qiladi. 
Ushbu muammoni hal qilish usullaridan biri uni ishlab chiqarish uchun yuqori sifatli xom 
ashyolardan foydalanish hisoblanadi. Biroq korxonalar bug‘doy donining texnologik xossalarini 
tavsiflovchi ko‘rsatkichlarning sezilarli o‘zgarishi bilan qayta ishlashga majbur bo‘lmoqdalar. 
Tegirmon sanoatining bir xil navdagi un tortishi, iste’molchilarni unga bo‘lgan talabni yetarlicha 
hisobga olmayotganligi, bu dondan foydalanish samaradorligini pasaytirishi hamda tayyor mahsulot 
sifatini yuqori darajada barqarorlashtirishga imkon bermaydi. 

ADABIYOTLAR TAHLILI VA METODOLOGIYA 
Yumshoq bug‘doy donining texnologik potensiali insoniyat iste’mol qiladigan katta 

miqdordagi oziq-ovqat mahsulotlarini ishlab chiqarish imkoniyatini beradi [2-7]. Shuning uchun uni 
yetishtirish va yig‘ib olish, yig‘im-terimdan keyingi ishlov berish, saqlash va qayta ishlovchi 
mutaxassislar oldiga katta vazifalarni yuklaydi.  

Yumshoq bug‘doy donining texnologik potensialini oshirish bo‘yicha chora-tadbirlarni ishlab 
chiqish uchun bir nechta omillarni hisobga olish kerakligi o‘rganildi [8-11]. Olib borilgan tadqiqotlar 
tahlilidan ma’lum bo‘ldiki: iqlim va tuproq sharoitlari, navlari, agrotexnik tadbirlar, yig‘im-terim va 
undan keyingi texnologiyalar, dastlabki ishlov berish va saqlash asosiy ta’sir etuvchi omillardir. 

A. Moiseyevaning tadqiqot xulosalariga ko‘ra, bug‘doy donining texnologik potensiali ishlab 
chiqarishda va ilmiy-tadqiqot amaliyotlarida o‘zining tabiiy ta’sir qiluvchi xususiyatlari bilan bog‘liq 
xossalarni namoyon etishi ta’kidlagan [12]. Shunga ko‘ra, bug‘doy donlarining texnologik 
xossalariga navning irsiy xususiyatlari ahamiyatsiz ta’sir ko‘rsatishi keltirilgan. 

R.A.Urazaliyevning fikriga ko‘ra, har bir nav umumiy hosildorligining taxminan 40% 
urug‘larga ajratiladi [13]. Har bir urug‘li don o‘zining irsiy xususiyatlarini bir necha avlodlar 
davomida amalda ularni kamaytirmasdan yoki asl navdan ahamiyatsiz darajada kamaytirgan holda 
(4-5 yil) saqlab qolish imkoniyatiga ega. 

Faqat rayonlashtirilgan bug‘doy doni navlardan to‘g‘ri foydalanish va unumdorlik potensialini 
to‘liq amalga oshirish yuqori sifatli va yaxshi hosil olishga imkon beradi [12, 14-16]. Bug‘doy doni 
yetishtiriladigan hududning iqlim sharoitlariga uning tabiiy xossalari eng mos keladigan navlarni 
to‘g‘ri tanlash hosildorlik va texnologik potensial oshish imkoniyatini berishi mumkin. [17, 18-21]. 

Shuningdek, har xil ob-havo sharoitida bir xil navli bug‘doy donining sifatiga bir xil ta’sir 
qilmaganligi bo‘yicha ham tadqiqot natijalari keltirilgan. Yu.N Titovning tadqiqotlari ko‘rsatadiki, 
bug‘doy donining bitta navi bir xil sharoitda va har xil ob havoda yetishtirilganda, ular solishtirganda 
biri ikkinchisidan 0.3-1.3% ga oshirishga olib kelgan, bundan navning oqsil tarkibiga bog‘liq 
emasligini xulosa qilish mumkin [22]. 

N. Almetov. va boshqalar olib borgan tadqiqotlarda keltirilishicha, donlar ekiladigan yerlarni 
almashtirib ekib biologik omillarni qo‘llanilishi ularning avlodlarini donlarga ta’sirini aniqlashga 
imkon beradi deb hisoblashgan [23]. 

V.V.Karakulev va V.N.Didenkolar dukkakli donlar yetishtrilgan yerlarda bahorgi donlari 
yetishtirilganda, uning hosildorligi va sifatini oshishi mumkinligini aniqlashgan [24]. 

Shuningdek, S.A.Tulkubayevaning va boshqalar olib borgan tadqiqotlarning ko‘rsatishicha, 
maydonlarni almashtirib ekishning turli o‘simliklar bilan bug‘doy donini almashtirib ekish, uning sifat 
ko‘rsatkichlariga ham ta’sir ko‘rsatishi, tuproqdagi azot uning hosildorligiga ta’sir qilishi keltirilgan 
[25]. 

Shunday qilib, adabiyotlarda keltirilgan ma’lumotlar bug‘doy donining alohida sifat 
ko‘rsatkichlariga ta’siri etuvchi aniq omillar yo‘qligi uni yig‘im terim davridan keyingi dastlabki ishlov 
berish, saqlash va qayta ishlashda texnologik potensialni shakllantirishni taqozo etadi.  

Shuningdek, yig‘im-terimdan keyingi ishlov berish va saqlash davrida yo‘qotishlarni 
kamaytirish uchun yangi innovatsion texnologik usullarni va mexanizmlarini ishlab chiqishni taqozo 
etadi [26,27]. 

Sug‘orish, ob-havo holatiga qaramasdan, dondan yuqori hosil olish yo‘llaridan birligi 
aniqlangan. Qurg‘oqchilik hududlarda sug‘orish hosildorlikni 5-6 marta va undan ko‘p oshirishi 
o‘rganilgan. Ammo hosildorlikning ko‘payishi maydon birligida oqsilning ko‘payishida (absolyut) 
donning oqsildorligining nisbiy kamayishiga olib kelishi hisoblangan. Sug‘orish natijasida dondagi 
oqsilning kamayishi quyidagi sabablar ta’sirida borishi aniqlangan: 1) o‘simlikni azot bilan 
ta’minlash o‘zgaradi, 2) vegetatsiya davri va kraxmalning yig‘ilishi cho‘ziladi, buning natijasida oqsil 
kamayadi. 

G‘arbdan sharqqa qarab va shimoldan janubga qarab siljiganda quyoshli kunlarning ortib 
borishi bilan dondagi oqsil miqdori ham ortib borishi aniqlangan. Tuproq namligi qancha ko‘p 
bo‘lsa, bug‘doy donidagi oqsil va kleykovina shuncha kam bo‘lishi V.L Kretovich tomonidan 
o‘rganilgan. Bug‘doyning hamma navlari ham sug‘orishga bir xil reaksiya beravermasligi: ularning 
ba’zi birlari sug‘orish ta’sirida oqsildorligini juda oz kamayishi aniqlangan. Sug‘orish bilan 
beriladigan azotli o‘g‘itlarning dondagi oqsil va kleykovina miqdorini orttirishi tadqiq qilingan. 

Agar sug‘orishni azotli o‘g‘it bilan galma-gal olib borilsa, hosildorlik oshib boradi va don oqsil 
hamda kleykovina miqdori bilan farq qilishi o‘rganilgan. 

Bug‘doyning unishida iqlim va tuproq sharoitlari nafaqat donning oqsil va kleykovinasi 
miqdoriga, balki kleykovina sifatini ham o‘zgartirishi, suvsizlik va vegetasiya davridagi yuqori 
harorat kuchliroq kleykovina hosil bo‘lishiga olib kelishi aniqlangan. 

Sug‘orish ta’sirida donlarning kuldorligi ham o‘zgarishi, ya’ni u sug‘orish natijasida 
kamayishi aniqlangan. Kaliyli o‘g‘itlar bug‘doy donidagi oqsil miqdorining kamayishiga va 
kraxmalning ko‘payishiga olib kelishi tadqiq qilingan. 

NATIJALAR 
Bug‘doy donini navli un tortishga tayyorlashda gidrotermik ishlov berishning quyidagi 

usullari bo‘lib: sovuq konditsiyalash usuli, tezlashtirilgan kondisiyalash usuli va issiq konditsiyalash 
usuli, ularning barchasida asosiy ta’sir etuvchi omillar sifatida suvligi tadqiq qilingan [28,29,30]. 
Lekin gidrotermik ishlov berishda bug‘doy donining quruq massasiga nisbatan 6% gacha 
namlanishi suvning kimyoviy tarkibiga va uning dastlabki namligiga, texnologik xossalariga va 
tipiga bog‘liqligi inobatga olinmagan. Bugungi kunda Respublikamiz tegirmonlarida mahalliy 
bug‘doy donlarini navli un tortishga tayyorlashda gidrotermik ishlov berishda yer osti suvlaridan 
keng foydalanilmoqda. Ushbu suvning diffuzion xususiyati va gidrotasion aktivligi o‘rganilmagan.  

Mahalliy bug‘doy donlarini navli un tortishga tayyorlashda gidrotermik ishlov berishda 
qo‘llanilayotgan yer osti suvi va ichimlik suviga vibratsion ta’sirni amalga oshiruvchi ultratovush 
ta’sirida 60 soniya davomida 10, 20, 30, 40, 50, 60, 70, 80, 90, 100, 150, 200, 300, 400, 500, 600, 
700, 800, 900, 1000 Gs chastota oralig‘ida eksperimental tadqiqotlar olib borildi. Ultratovush 

ta’sirida ishlov berilgan va ichimlik hamda yer osti suvlarini “Konduktometr Seven 2GoTM” 
laboratoriya asbobida konduktometrik kul miqdori, suvning solishtirma qarshiligi, tuzlanishi, elektr 
o‘tkazuvchanligi va suvdagi umumiy erigan modda miqdorlari aniqlandi. Tajribadan olingan 
natijalar, ichimlik va yer osti suvlariga 10 Gs - 1000 Gs chastotalar oralig‘ida ultratovush bilan 
ishlov berilganda, ularning yuqorida keltirilgan ko‘rsatkichlari bo‘yicha o‘zgarishi: ichimlik suvi 1-
jadvalda va yer osti suvi 2-jadvalda keltirilgan.  

1-jadval 
Ichimlik suviga 10 Gs – 1000 Gs chastotada ultratovush bilan ishlov berilganda uning 

quyidagi ko‘rsatkichlar bo‘yicha o‘zgarishi 

Tahlil nomlari 
Ultratovush chastotasi, Gs Suv 

10  20  30  40  50  60  70  80 90  
 

Konduktometri
k kuldorlik, % 

0,125 0,126 0,126 0,126 0,126 0,126 0,127 0,126 0,1273 0,116 

Solishtirma 
qarshilik, 
Om۔m 

4269,7 4233 4208,6 
4213,

6 
4212,6 4218 4206,3 4210,6 4182,7 4594 

Tuzlanish, % 0,1133 0,11 0,117 0,11 0,113 0,113 0,12 0,116 0,12 0,105 
Elektr 
o‘tkazuvchanli
k, Om-1 

234,27 236,3 237,6 237,3 237,4 237,03 237,8 237,5 239 217,7 

Umumiy 
erigan modda 
miqdori, mg/l 

117,17 118,1 118,7 118,6 118,7 118,5 118,8 118,7 119,53 108,9 

Harorat, °C 23,7 23,3 23,53 23,8 24,1 24,2 24,2 24,4 24,5 24,7 
 

Davomi 

Tahlil nomlari 
Ultratovush chastotasi, Gs 

100 200  300  400  500  600  700  800 900  1000  

Konduktometrik 
kuldorlik, % 

0,145 0,142 0,147 0,148 0,142 0,142 0,138 0,135 0,139 0,135 

Solishtirma qarshilik, 
Om۔m 

3691 3748 3637 3600 3764 3734 3832 3899 3814 3845 

Tuzlanish, % 0,13 0,13 0,133 0,133 0,127 0,13 0,123 0,123 0,127 0,12 
Elektr o‘tkazuvchanlik, 
Om-1 

271,6 267,1 275,9 278,1 266,7 268 261,1 256,2 262,4 259,1 

Umumiy erigan modda 
miqdori, mg/l 

135,8 133,5 138 139,1 133,4 134 130,5 128,2 131,1 128,7 

Harorat, °C 23 23 23 23 23 23 23 23 23 23 

 
2-jadval 

Yer osti suviga 10 Gs-1000 kGs chastotada ultratovush bilan ishlov berilganda uning 
quyidagi ko‘rsatkichlar bo‘yicha o‘zgarishi 

Tahlillar nomlanishi 
Ultratovush chastotasi, Gs  

Yer osti 
suvi  

10  20 30 40 50 60  70  80  90  
 

Konduktometrik 
kuldorlik, % 

0,367 0,373 0,371 0,370 0,371 0,370 0,372 0,370 0,370 0,369 

Solishtirma qarshilik, 
Om۔m 

1422 1404 1409 1412 1411 1413 1407 1413 1413 1415 

Tuzlanish, % 0,34 0,35 0,35 0,34 0,34 0,34 0,35 0,34 0,34 0,34 
Elektr o‘tkazuvchanlik, 
Om-1 703,2 712,2 709,6 708,3 708,7 707,7 710,7 709,7 707,8 706,9 

Umumiy erigan modda 
miqdori, mg/l 

351,6 356,1 354,8 354,2 354,4 353,8 355,4 354,0 353,9 353,5 

Harorat, °C 31,3 30,5 30,6 30,7 30,8 30,9 30,8 31,2 31,2 31,3 

Davomi 

Tahlillar nomlanishi 
Ultratovush chastotasi, Gs 

100 200  300  400 500  600  700  800  900  1000  

Konduktometrik kuldorlik, 
% 

0,373 0,370 0,371 0,369 0,369 0,370 0,371 0,370 0,370 0,368 

Solishtirma qarshilik, 
Om۔m 

1403 1411 1403 1411 1412 1408 1405 1406 1407 1415 

Tuzlanish, % 0,35 0,34 0,35 0,34 0,34 0,34 0,35 0,35 0,35 0,34 
Elektr o‘tkazuvchanlik, 
Om-1 

712,6 708,5 712,7 708,6 708,2 710,2 711,8 711,1 710,6 706,6 

Umumiy erigan modda 
miqdori, mg/l 

356,3 354,3 356,3 354,3 354,1 355,1 355,9 355,5 355,3 353,3 

Harorat, °C 30,5 31,7 32,2 32,6 31,9 32,7 32,2 32,4 32,2 32,6 

 
MUHOKAMA 

1-jadvalda keltirilgandek, konduktrometrik kuldorlik ichimlik suvida eng kam va eng yuqori 
ko‘rsatkich 800 Gs da tashkil etgan. Bunda suvning harorati ahamiyatsiz darajada o‘zgargan ammo 
ichimlik suvi bilan 80-100 Gs da oralig‘idagi o‘zgarish, ushbu chastotalar bilan 800 Gs oralig‘idagi 
ayirmasining o‘zgarishiga nisbatan 10 barobarni tashkil etgan. Konduktrometrik kuldorlik 
ko‘rsatkichni yer osti suvi bo‘yicha olingan tajriba natijalari kuzatilganda (2-jadval), eng kam 10 Gs 
da 0,367 % va eng yuqori ko‘rsatkich 70 Gs da 0,372 % tashkil etgan. Ultratovush yordamida 
ishlov berilmagan yer osti suvi va ishlov berilgan suvlarda ushbu ko‘rsatkich ahamiyatsiz darajada 
o‘zgargani kuzatildi. Yer osti suvining konduktrometrik kuldorlik ko‘rsatkichi, ichimlik suvining ushbu 
ko‘rsatkichi bilan, ultratovush ta’sirida va ishlov berilmaganda ham ahamiyatli farq qilishi aniqlandi. 
Yer osti suvida konduktrometrik kuldorlik ko‘rsatkichi ultratovush ta’sirida ishlov berilgan yer osti 
suvidagi ko‘rsatkichlar taqqoslanganda ahamiyatsiz o‘zgarishi aniqlandi. 

Solishtirma qarshilik, ultratovush yordamida ishlov berilganda eng kam ko‘rsatkichi, ichimlik 
suviga nisbati (mos ravishda 100 Gs va ichimlik suvi) 0,80 ni, ushbu ko‘rsatkich, yer osti suvida 
(mos ravishda 100 Gs va yer osti suvi) 0,99 ni tashkil etdi. Yer osti suviga ultratovush bilan ishlov 
berilganda uning solishtirma qarshilik ko‘rsatkichi ahamiyatsiz o‘zgarishi keltirilgan.  

Tuzlanish darajasi, ichimlik suviga nisbatan 50 Gs dan keyin deyarli o‘zgarishsiz qolganligi 
1-jadvalda keltirilgan. Ushbu ko‘rsatkich yer osti suvida (2-jadval) o‘zgarishsiz qolgangaligi 
kuzatildi. 

Elektr o‘tkazuvchanlik ko‘rsatkichi, ultratovush bilan ishlov berilganda ichimlik suvga nisbati 
0,22 ahamiyatli ortishi (400 Gs. 1- jadvalda) keltirilgan. Ushbu ko‘rsatkich yer osti suvida mos 
ravishda 0,007 (400 Gs. 3.2-jadval) ahamiyatsiz oshishi kuzatiladi.  

Suvda umumiy erigan modda miqdori ichimlik suviga nisbatan 90-100 Gs va 1000 Gs 
oralig‘idagi farq ahamiyatsizdir (1-jadvalda). Ushbu ko‘rsatgich yer osti suviga nisbatan ultratovush 
bilan ishlov berilganda o‘zgarishsiz qolganligi kuzatildi (2-jadval). 

XULOSA 
Tajribalardan olingan natijalardan ma’lum bo‘ldiki, ichimlik suv va yer osti suviga ultratovush 

bilan 60 soniya davomida ishlov berilganda yuqorida keltirilgan fizik-kimyoviy ko‘rsatkichlar 
o‘zgarishi aniqlandi. Unga ko‘ra, ichimlik suvida 80-100 Gs dan keyin fizik-kimyoviy ko‘rsatkichlar 
ahamiyatsiz o‘zgarishi eksperimental tajriba yo‘li bilan tadqiq qilindi.  

Yer osti suvining dastlabki fizik-kimyoviy ko‘rsatkilari ichimlik suvidan keskin farq qilishi va 
unga ultratovush ta’sirida ishlov berilganda ushbu ko‘rsatkichlar ahamiyatsiz o‘zgarishi tajriba 
natijalaridan tahlil qilindi. 

Mahalliy bug‘doy donlarini navli un tortishga tayyorlashda gidrotermik ishlov berish 
jarayonini jadallashtirish uchun 80-100 Gs da ultratovush ta’sirida ishlov berilgan ichimlik suvini 
qo‘llash texnologik ahamiyatga egaligi keltirilgan tajriba natijalaridan isbotlandi. 

Bug‘doy donini navli un tortishga tayyorlashda gidrotermik ishlov berishda yer osti suvlarini 
qo‘llash maqsadga muvofiq emasligi eksperimetal tajribaviy yo‘l bilan tadqiq qilindi. 

Solishtirma qarshilik, ultratovush yordamida ishlov berilganda eng kam ko‘rsatkichi, ichimlik 
suviga nisbati (mos ravishda 100 Gs va ichimlik suvi) 0,80 ni, ushbu ko‘rsatkich, yer osti suvida 

(mos ravishda 100 Gs va yer osti suvi) 0,99 ni tashkil etdi. Yer osti suviga ultratovush bilan ishlov 
berilganda uning solishtirma qarshilik ko‘rsatkichi ahamiyatsiz o‘zgarishi keltilgan.  

80 - 100 Gs chastotada ultratovush ta’sirida ishlov berilgan suvni mahalliy bug‘doy donlarini 
navli un tortishga tayyorlashda, gidrotermik ishlov berish jarayonida qo‘llash, ichimlik suvini 
qo‘llashga nisbatan ularning texnologik va nonvoylik xossalarini oshirishi tajribaviy yo‘llar bilan 
isbotlandi. Shuningdek, gidrotermik ishlov berish jarayonida dimlash vaqtini qisqartishga erishish 
mumkinligi tadqiq qilindi. 

Ayniqsa, 80 va 100 Gs larda ultratovush ta’sirida ishlov berilgan suvlarda namlangan 
bug‘doy don namunalarida keltirilgan un chiqimi va kleykovina miqdori mos ravishda o‘zgarishi 
kuzatildi. Maydalanayotgan don namligi va unning namliklar orasidagi farqlar bir xilligi saqlab 
qolingan, ya’ni unning qurishi bir xilligi qayd etilgan. Bundan xulosa qilish mumkinki, bug‘doy donini 
20 va 24 soat dimlashlarda unning qurishidagi farqlar o‘zgarishsiz qolishi aniqlandi. Mahalliy 
bug‘doy donlarini navli un tortishga tayyorlashda 80 va 100 Gs larda ultratovush ta’sirida ishlov 
berilgan suvlarda namlangan bug‘doy don namunalarida un chiqimi va uning nonvoylik xossalari 
oshishi tajribaviy yo‘llar bilan tadqiq qilindi. 

